ԱՐՁԱՆԱԳՐՈՒԹՅՈՒՆ /1-ին/
գ. Շղարշիկ                                                                                       25.02.2025թ.
«ՀԱԿՀՈՎ» ՍՊԸ–ի կողմից ներկայացված ՀՀ Արագածոտնի մարզի Շղարշիկի տուֆերի հանքավայրի շահագործման աշխատանքների վերաբերյալ հանրային  քննարկումների /1-ին հանրային քննարկում/

      Սույն թվականի փետրվարի 25-ին ժամը 1200-ին ՀՀ Արագածոտնի մարզի Թալին խոշորացված համայնքի Շղարշիկ բնակավայրում տեղի ունեցան «ՀԱԿՀՈՎ»  ՍՊԸ–ի կողմից ներկայացված ՀՀ Արագածոտնի մարզի Շղարշիկի տուֆերի հանքավայրի շահագործման աշխատանքներ վերաբերյալ հանրային  քննարկումներ /1-ին հանրային քննարկում/ 

     Հանրային քննարկումներին մասնակցում էին ՀՀ Արագածոտնի մարզի Թալին խոշորացված համայնքի քաղաքաշինության և հողաշինության բաժնի պետի ժ/պ  Գագիկ Միրզախանյանը, Շղարշիկ   բնակավայրի վարչական ղեկավար՝  Ա. Հարությունյանը, «ՀԱԿՀՈՎ»  ՍՊԸ–ի լիազոր  ներկայացուցիչ Ս. Հարությունյանը, նախագծողներ  Գ. Հովսեփյանը, Մ. Հարությունյան և համայնքի բնակիչներ: 

 Ելույթ ունեցան՝ ՀՀ Արագածոտնի մարզի Թալին համայնքի քաղաքաշինության և հողաշինության բաժնի պետի ժ/պ Գագիկ Միրզախանյանը բացման խոսքում նշեց, որ տեղի է ունենում  «ՀԱԿՀՈՎ»  ՍՊԸ–ի կողմից ներկայացված ՀՀ Արագածոտնի մարզի Շղարշիկի տուֆերի հանքավայրի ազատ մնացորդային պաշարների  շահագործման աշխատանքների վերաբերյալ հանրային  քննարկումներ /1-ին հանրային քննարկում/: Համայնքը պատշաճ ծանուցված է, ամեն ինչ նորմայի սահմաններում է: Հանրային քննարկման նպատակն է ընկերությանը տալ նախնական համաձայնություն օրենքով սահմանված կարգով իրականացնելու հանքավայրի շահագործման աշխատանքների իրականացման գործնթացը և խոսքը փոխանցեց ինժեներ երկրաբան՝ նախագծային աշխատանքների համահեղինակ Մ. Հարությունյանին: 

        Իր ելույթում նախագծողը ներկայացրեց, որ հանքավայրի հետախուզումը իրականացվել և հաստատվել է ՊՏՀ-ի 25.10.1991թ.թիվ 338 արձանագրությամբ: Այժմ ընկերությունը ցանկանում է օրենքով սահմանված կարգով կատարել հանքավայրի շահագործողական աշխատանքները հանքավայրի ազատ մնացորդային պաշարներից: Անդրադարձ կատարեց հանքավայրի հետախուզման մեթոդիկային, տուֆային զանգվածի որակական և քանակական գնահատականին, նախատեսված արդյունահանման աշխատանքների ֆիզիկական ծավալներին և արդյունահանման ընթացքում նախատեսվող բնապահպանական միջոցառումներին, պատասխանեց բնակչության կողմից բարձրաձայնած հարցերին:  Նշվեց նաև ընկերության կողմից համայնքին հատկացվելիք սոցիալական աջակցություններին: 
          Շղարշիկ բնակավայրի վարչական ղեկավար Ա. Հարությունյանը նշեց, որ կարևորում են նման ծրագրերի իրականացումը և  մենք շահագրգռված ենք, որ իրականացվեն հանքավայրի շահագործման աշխատանքներ, որ որոշակի ընտանիքներ աշխատեն, բարելավվի համայնքի սոցիալ-տնտեսական իրավիճակը, աշխատանքների ընթացքում պահպանելով շրջակա միջավայրի վրա ազդեցության բոլոր նորմերը և բնակչության շահերը:
Ելույթ ունեցան համայնքի բնակիչներ, որոնք հավանություն տվեցին ընկերության կողմից նախաձեռնած գործունեությանը: Ելույթ ունեցողների շարքում էր նաև Շղարշիկ բնակավայրի բնակիչ Միասնիկ Հարությունյանը, որը մտահոգություն էր արտահայտում հանքի հետագա շահագործման հետ կապված ու անհասկանալի մտքեր արտահայտում: Սակայն ընթացքում պարզ դարձավ, իր երկու տղաները նույնպես մասնակցում էին այդ հանրային քննարկմանը ու արդեն երկար տարիներ է ինչ աշխատում են տվյալ բնագավառում: 
Ամփոփելով հանրային քննարկման արդյունքները՝ մասնակիցները որոշեցին  տալ նախնական համաձայնություն «ՀԱԿՀՈՎ» ՍՊԸ–ին օրենքով սահմանված կարգով իրականացնելու ՀՀ Արագածոտնի մարզի Շղարշիկի տուֆերի հանքավայրի շահագործման  աշխատանքների գործնթացը:
Կից ներկայացվում է մասնակիցների ցանկը` 2 թերթ:
Քննարկումների պատասխանատու և վարող` 
Թալին համայնքի    քաղաքաշինության և
 հողաշինության բաժնի պետի ժ/պ՝                               Գ. Միրզախանյան
ՀՀ Արագածոտնի մարզի Շղարշիկ
բնակավայրի վարչական ղեկավար՝                            Ա. Հարությունյան 
  Ձեռնարկող՝ «ՀԱԿՀՈՎ» ՍՊԸ–ի 
         Լիազոր ներկայացուցիչ՝                                               Ս. Հարությունյան
Արձանագրող՝                                                                 Ա. Սարգսյան
